
Nilai: Datuk Seri Anwar Ibrahim
menegaskan yang Kerajaan Per-
paduan pimpinannya tidak akan
menambah hutang negara sedia
ada, yang kini sudah berjumlah
kira-kira RM1.5 trilion.

Perdana Menteri yang juga
Menteri Kewangan, berkata ama-
lan berhutang secara tidak ber-
tanggungjawab  khususnya oleh
pentadbiran terdahulu tidak

akan diteruskan.

“Kita kata jangan mula hutang.
Dulu ada hutang yang dimulakan
Allahyarham Tun Abdul Razak
Hussein. Tapi hutangnya untuk
apa? Buka tanah, buka FELDA,
untuk pembangunan luar ban-
dar. Jadi orang tak persoal hu-
tang yang diperlukan mengikut
keupayaan kita untuk memba-
ngunkan negara.

“Bukan hutang buat projek me-
ga dengan kos melampau-lam-
pau, komisyen lebih, kemudian
hutang Jana Wibawa, melingkup-
lah ekonomi negara kita. Jadi
jangan samakan,” katanya keti-
ka berucap pada majlis pelan-
caran Sentuhan Kasih Desa di
sini semalam.

Yang turut hadir, Timbalan
Perdana  Menteri merangkap
Menteri Kemajuan Desa dan Wi-
layah (KKDW), Datuk Seri Dr Ah-
mad Zahid Hamidi; Menteri Be-

sar, Datuk Seri Aminuddin Ha-
run dan Menteri Pertahanan, Da-
tuk Seri Mohamad Hasan.

Situasi hutang berbeza

Mengulas lanjut, Anwar berkata,
situasi hutang yang dihadapi ne-
gara ketika ini adalah berbeza
dengan apa yang berlaku ketika
era pentadbiran Perdana Men-
teri kedua itu.

“Kalau lihat dari segi sejarah.
hutang oleh Tun Abdul Razak
penting bagi negara kita. Kalau
tak, tidak ada FELDA, tidak ada
RISDA, Majlis Amanah Rakyat
(MARA).

“Semuanya dari pinjaman
Bank Dunia. Itu diperlukan pada
ketika itu. Ini berbeza dengan
apa yang berlaku terutama dalam
33 bulan sebelum kita ambil alih
kuasa,” katanya.

Dalam pada itu, Anwar ber-
kata, kerajaan tidak berhasrat

menurunkan  secara mendadak
defisit negara, memandangkan
ia akan memberi kesan langsung
kepada  perbelanjaan  kerajaan
dan projek untuk rakyat.

“Saya katakan soal defisit, ka-
lau kita turunkan, contohnya de-
fisit Indonesia turun lebih cepat
sebab itu rupiah kuat sedikit. Ki-
ta turun 5.6 peratus kepada lima
peratus. Saya sengaja minta ka-
wan kita di kampung tahu.

“Jangan kita ingat ekonomi itu
perlu difahami cerdik pandai sa-
ja, kalau kita tak ada maklumat
ini, kita akan terus ditipu, kita
akan terus difitnah, yang dia
(pembangkang) buat hutang ba-
nyak tak cerita, defisit banyak
tak cerita, dia cerita apa yang
kita belum bagi.

“Jadi kita terpaksa kurangkan
atau turunkan perbelanjaan dari
5.6 peratus kepada lima peratus.
Orang tanya mengapa tak kurang

lebih lagi. Kalau lebih, projek
desa dan wilayah terpaksa di-
potong, projek sekolah terpaksa
dipotong. Kesihatan juga terpak-
sa dikurangkan, saya tak sang-
gup,” katanya.

Beliau  berkata, = pemotongan
perbelanjaan yang dibuat kera-
jaan pimpinannya adalah mem-
babitkan projek mega yang tidak
mendesak.

Dalam ucapan
mahu kemiskinan

Anwar
dalam

sama,
tegar

kalangan rakyat negara ini di-
noktahkan tahun ini.
Susulan itu, Perdana Menteri

mengarahkan, semua jentera ke-
rajaan terutama agensi di bawah
KKDW bergerak segera ke arah
menjayakan matlamat terbabit.

“Tahun 2023 golongan ini (mis-
kin tegar) kita mesti muktamad
dan noktahkan jumlah kemiski-
nan, termasuk di Negeri Sem-'
bilan ini,” katanya

